
   Чĕремпе мĕскер тăвас-ха ман,

Ырату кăна унта пулсан?

Тупаймастăп эпĕ канăçа,

Йывăр терт-нуша иртет хăçан?



Асилетĕп савăк пурнăçа.

Каçсерен куратăп тĕлĕксем.

Кайăк пек çунатлă сăввăмсем —

Чунăмра çуралнă йĕркесем —



Тек килеççĕ ман пата вĕçсе,

Чĕремри ыратăва сирсе.

Халь çакна хыватăп эп ăша:

Тарăху, синкерлĕх, терт-нуша.



Манăçа тухса иртсе каять,

Çутă тĕттĕме улăштарать.

Юрату вара хĕвел пекех

Пурăнма вăй парĕ ĕмĕрех.

  